
Shri Rama Ashtakam

శ్రీరామాష్టకమ్ 

॥ శ్రీగణేశాయ  నమః ॥
శ్రీరామం  కరుణానిధిం చ పరమం పూజ్యం మహద్రూపకం

మాయాతీతమజం చ నిత్యవిమలం హ్య్కం జగద్వ్యాపకమ్ ।
వాశిష్ఠయాదిఋషీశ్వరైః   ప్రతిదినం  బ్రహ్మైవ   జానన్తి యం

సత్యం శ్యామలసున్దరఞ్చ  సుఖదం శ్రీరామచన్ద్రం   భజే ॥ ౧॥
రామం శ్యామలకోమలాఙ్గసుతనుం  సీతాపతిం సున్దరం

రామం భక్తప్రియశ్చ  ధార్మికరఘ్ర్వంశస్య  సద్భూషణమ్ ।
రామం నీతిప్రియం  చ బ్రాహ్మణప్రియం   సత్యప్రియం  ధార్మికం

సత్యం శ్యామల సున్దరఞ్చ  సుఖదం శ్రీరామచన్ద్రం   భజే ॥౨॥
రామం కణ్టకరావణాన్తకరణం  సీతాసురక్షాకరం

రామం భక్తవిభీషణాయ సుఖదం లఙ్కాపురీ దాయకమ్ ।
రామం లక్ష్మణపూర్వజఞ్చ భరతశత్రుఘ్నపూజ్యం  పరం

సత్యం శ్యామల సున్దరఞ్చ  సుఖదం శ్రీరామచన్ద్రం   భజే ॥ ౩॥
కౌశల్యా దశచక్రి రాజతనయం రామాద్యనారాయణం

నానావస్త్రవిభూషణాదిసహితం  హస్తే ధనుర్వాణకమ్ ।
కర్ణే కుణ్డలహేమరత్నజటితం  రూపం సదా రమ్యకం

సత్యం శ్యామల సున్దరఞ్చ  సుఖదం శ్రీరామచన్ద్రం   భజే ॥ ౪॥
సర్వస్మిన్జగతీతలే  చ భువనే త్వం ప్రాణినాం  ప్రాణదః

సర్వాత్మాసి చ జ్ఞానియోగిమునినాం  త్వం జ్ఞానదో  మోక్షదః ।
భక్తానాం చ సురక్షకం ప్రతిదినం  చైతన్యరూపం  పరం

సత్యం శ్యామల సున్దరఞ్చ  సుఖదం శ్రీరామచన్ద్రం   భజే ॥ ౫॥
త్వం సూర్యోఽసి యమేన్ద్రధర్మమరుతాం  రూపోఽసి బ్రహ్మాత్మకో

రుద్రవ్యాసశుకాత్మకశ్చ  వరుణశ్చన్ద్రోఽసి  కృష్ణాత్మకః  ।
త్రయ్యాత్మానమఖణ్డరూపమనఘం   సాఙ్ఖ్యాదివేద్యం  ప్రభుం

సత్యం శ్యామల సున్దరఞ్చ  సుఖదం శ్రీరామచన్ద్రం   భజే ॥౬॥
కైవల్యాత్మక  శాన్త !హే రఘుపతే సీతాపతే హే ప్రభో

బ్రహ్మానన్దస్వరూప   హే గుణనిఘే లక్ష్మీపతే హే విభో ।
హే విశ్వమ్భర సత్స్వరూప భగవన్ హే శుద్ధబోధాత్మక

సత్యం శ్యామలసున్దరఞ్చ  సుఖదం శ్రీరామచన్ద్రం   భజే ॥ ౭॥
హే త్రైలోక్యపతే  చరాచరగురో హే విశ్వసఞ్చాలక

హే ఆదర్శచరిత్ర హే నరహరే బ్రహ్మాణ్డసంరక్షక   ।
సౌమిత్రీ హనుమత్ప్రియం ప్రతిదినం  సుగ్రీవమిత్రం   ప్రభుం

సత్యం శ్యామలసున్దరఞ్చ  సుఖదం శ్రీరామచన్ద్రం   భజే ॥౮॥
సమర్పయామి హే రామ రామాష్టకస్తవం   ప్రభో  ।
నమామి భగవన్ రామ ప్రసన్నో  భవ సర్వదా ॥౯॥
ఇతి గాయత్రీస్వరూప  బ్రహ్మచారీవిరచితం  శ్రీరామాష్టకం   సమ్పూర్ణమ్  ।

